
২০
সেক্সপিয়র।



ভোজন মানসে গমন করিয়াছিলেন, তাহাতে সেই বারনারী যথেষ্ট সমাদর পুরঃসর আহার করায়। অতএব তিনি পত্নীর নিমিত্ত যে হার নির্মাণ করিতে স্বর্ণকারকে কহিয়াছিলেন বারবিলাসিনীর বিনয়ে পরিতুষ্ট হইয়া তাহা তাহাকে প্রদান করিতে স্বীকৃত হয়েন, কিন্তু স্বর্ণকার ভ্রমবশতঃ সেই হার কনিষ্ঠ আন্তিফোলসের হস্তে সমপর্ণ করিয়াছিল, বারনারী হারের কথায় হর্ষে গদ্গদ হইয়া স্বহস্তের অঙ্গুরী তাঁহাকে সমপর্ণ করে। কিন্তু যখন সেই কুলটা আকার সাদৃশ্যে কনিষ্ঠ আন্তিফোলসের নিকট গমন পুরঃসর হার প্রার্থনা করিয়া প্রত্যাখ্যাত হইল তখন পূর্ব্ব ধন অঙ্গুরীয়ক বিনাশে মহা বিষণ্ণা হইয়া বিবিধ কটূক্তি করিতে২ দেশমান্য আন্তিফোলসের বুদ্ধি ভ্রংশ ও উন্মাদ গ্রস্ততার অপবাদ দিয়া ঐ সমস্ত বিষয় তদীয় অন্তঃপুর চারিণী এদ্রিয়ানাকে কহিতে গেল। এ দিকে দ্রুমিও দাস এদ্রিয়ানার নিকট হইতে আনীত মুদ্রা স্বীয় প্রকৃত প্রভু কনিষ্ঠ আন্তিফোলসের হস্তে সমপর্ণ করাতে জ্যেষ্ঠ আন্তিফোলস্ কারাগারে অনেক ক্ষণ অপেক্ষা করিয়া কারাধ্যক্ষকে কহিলেন যদি আমাকে একবার বাটী যাইতে দাও এখনি ঋণের টাকা পরিশোধ করিতে পারি। পরে কারারক্ষক সম্মত হইলে তাহাকে সমভিব্যাহারে লইয়া আলয়ে গমন করিলেন, কিন্তু তিনি অন্তঃপুরে প্রবেশ করিয়া দেখিলেন তাঁহার আলপিতা কুলটা এদ্রিয়ানার নিকট কহিতেছে তোমার স্বামী উন্মত্ত হইয়াছেন, তিনি আমার আবাসে আহার করিয়া আমার সহিত কত কৌতুক করিয়াছিলেন, সংপ্রতি বর্ত্ম মধ্যে সাক্ষাৎ হওয়াতে নিতান্ত অপরিচিতের ন্যায় বিবিধ প্রলাপ বাক্য কহিলেন, এই বলিয়া কনিষ্ঠ আন্তিফোলসের সহিত পথি মধ্যে যে কথাবার্ত্তা হয় সমুদায় বিবরণ করিয়া বলিতেছিল।

 জ্যেষ্ঠ আন্তিফোলস্ আপনার প্রগল্ভা ভার্য্যা এদ্রিয়ানা দ্বার রুদ্ধ করিয়া রাখাতে জাতক্রোধ ছিলেন, অন্তঃপুরে

		 এই পাতা শেষ সম্পাদিত হয়েছে ১৬:২৬টার সময়, ১৫ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

